
Deklarasyon sou Gid pou konpòtman pozitif nan  Pwogram Pre-K pou Tout Moun ak EarlyLearn 
NYC Depatman edikasyon Vil Nouyòk ak Administrasyon pou sèvis timoun  

 
Pozisyon 

Depatman edikasyon Vil Nouyòk Department of Education (DOE) ak Administrasyon pou sèvis timoun 
administration for Children’s Services (ACS) pran angajman pou asire ke tout pwogram Pre-K pou Tout Moun 
prepare elèv ak fanmi yo avèk aptitid ak konesans yo bezwen pou yo antre nan Kindergarten tou pare pou yo 
reyisi. Avèk Pre-K pou Tout Moun, timoun ap resevwa yon fondasyon solid nan tout domèn fòmasyon epi y ap 
prepare fanmi pou ede timoun yo aprann ak grandi.  

Pre-K pou tout Moun ak pwogram EarlyLearn NYC gen responsablite pou estriktire yon anviwònman ak fè 
apwòch entèaksyon nan fason pou bati relasyon ki pozitif ant timoun ak fanmi.  Nan pwogram Pre-K nou yo, 
timoun ak fanmi sipoze santi yo gen sekirite, sipò, ak jwenn rekonesans kòm manm enpòtan yon kominote 
pwogram. Yon timoun yo mete nan yon anviwònman aprantisaj enteresan kote yo ba li sipò ak valè, gen plis 
chans pou l demontre bon konpòtman ak fè entèaksyon ki pozitif. Yo dwe gide konpòtman elèv nan yon fason 
pozitif kòm pati enstriksyon fòmasyon apwopriye li k ap fèt nan tout pwogram lan. 

Yo pa ka mete elèv ki nan Pre-K pou tout Moun ak nan pwogram EarlyLearn NYC dyò ni yo pa ka ranvwaye 
yo.  

Yo atann pou pwogram Pre-K pou tout Moun estrateji gid konpòtman pozitif ki baze sou pratik sa yo:   

 Estaf anseyan an bati anviwònman aprantisaj akeyan atravè itilizasyon estrateji devlòpman apwopriye 
ki pouse devlòpman sosyal ak emosyonèl timoun ak apwòch yo pou aprann. Pou plis detay sou domèn 
devlòpman ak aprantisaj sa yo, ale nan  NYS Prekindergarten Foundation for the Common Core ak nan 
Head Start Child Development and Early Learning Framework. 

 Yo bati gid konpòtman pozitif ki fè siksè nan relasyon solid ki baze sou kwayans ak respè. 
Pwogram yo kolabore avek fanmi pou yo asire ke pwogram lan satisfe bezwen tout moun k ap 
aprann. Estaf anseyan an ak administratè devlope estrateji pou bati abilite sosyal, emosyonèl ak 
konpotman chak elèv dapre konpreyansyon youn lòt avèk fanmi. Etabli kominikasyon aleretou 
regilyèman  ak san rete avèk fanmi ap kreye relasyon solid k ap pèmèt gen kolaborasyon ki 
efikas.  
 

Rezime Gid ak Sipò pou Pwogram Pre-K 

Paj pi ba yo souliye lòt gid anplis sou estrateji gid konpòtman pozitif pou sipòte pwogram yo k ap satisfè atant 
yo dekri pi wo yo. Apwòch gid konpòtman, estrateji, pwosedi ak règleman yo aplike nan pwogram yo dwe 
mache avèk gid sa a. Pou kounye a, gid nou an gen seksyon sou: 

1. Mezi yo pran bonè               
2. Ranfòsman pozitif    
3. Etrateji repons  

 

Nan sitiyasyon kote pwogram yo bezwen plis sipò pou yo entèprete oswa aplike estrateji gid konpòman 
pozitif, pwogram yo dwe kontakte DOE oswa AVS.    

 Pwogram Pre-K pou tout moun (ladan lekòl distri yo, Sant NYC Early Education, Founisè 
EarlyLearn NYC, ak Sant Pre-K DOE P) ki gen kesyon dwe kontakte DOE Early Childhood Social 
Worker Team lè yo voye yon imèl pou prekfamilyengagement@schools.nyc.gov.   

 Founisè EarlyLearn NYC sipoze itilize pwòp patnèchip yo avèk konsiltan sante mantal yo ki ga bay 
obsèvasyon, konsèy, ak sipò pou pwofesè lè yo devlope yon plan pou satisfè bezwen sosyal ak 
emosyonèl endividyèl yon timoun. 

o Pou kesyon sou entèval laj nesans–twazan, tanpri kontakte Teija Sudol nan 
teija.sudol@acs.nyc.gov oswa nan 212-393-5029.    

 

http://www.p12.nysed.gov/ciai/common_core_standards/pdfdocs/nyslsprek.pdf
http://eclkc.ohs.acf.hhs.gov/hslc/hs/sr/approach/pdf/ohs-framework.pdf
mailto:prekfamilyengagement@schools.nyc.gov
mailto:sar@acs.nyc.gov

Estrateji Gid Konpòtman Pozitif 
 

1. Mezi yo pran bonè pou ankouraje konpòtman pozitif  
 

Elèv k ap antre nan pwogram debitan varye anpil aou plan devlòpman. Gen yon pakèt konpòtman ak 
aptitid ke yo konsidere "tipik" pou timoun nan gwoup laj sa a. Chak timoun inik epi ou oblije ba li 
tretman endividyèl ki ka baze sou pèsonalite l, abilite l, etc. Yo dwe pran konsiderasyon enpòtan sa yo 
ankont pandan pwogram lan ap fè timoun pwogrese sou plan aprantisaj ak devlòpman atravè tout 
domèn. Pou ede timoun devlope nan aptitid sosyo-emosyonèl ak lòt aptitid ki afekte abilite timoun pou 
yo angaje yo nan kourikoulòm ak pwogram an gwo, Pre-K pou tout Moun ak pwogram EarlyLearn NYC 
oblije devlope ak aplike estrateji gid konpòtman ki apwopriye tankou sa yo dekri pi ba yo. 

• Relasyon respektye, chalere 
• Ansèyman fleksib ki gen reyasyon 
• Anviwònman fizik ak aktivite 
• Atant byen defini 
• Estrateji pedagojik ki adapte avèk devlòpman 
• Tranzisyon 

 

 Etabli relasyon respektye, chalere pami estaf la, timoun yo ak fanmi yo.  
o Kominike ak aji nan prensip ke tout timoun kapab aprann ak fè pwogrè nan devlòpman 

yo. 
o Toujou itilize langaj ak ton akeyan, pozitif, epi asire ke adilt nan pwogram lan kominike 

yon fason pozitif youn ak lòt menm jan avèk timoun yo tou. 
o Montre timoun yo ou konprann emosyon yo epi ba yo konfò ak èd lè sa nesesè. 
o Akeyi fanmi nan anviwònman salklas la epi ankouraje kominikasyon ale-retou chak jou 

ant fanmi ak estaf anseyan an. 
o Ranfòse konesans abilite, enterè ak bezwen chak timoun atravè aplikasyon yon vrè 

sistèm evalyasyon ak konvèsasyon regilye avèk fanmi.  
o Rekonèt ak respekte background, kilti,  divèsite lengwistik timoun yo epi adapte sa w ap 

fè yon fason apwopriye pou reponn bezwen sa yo.  
 

 Gen fleksibilite ak reponn yon fason pozitif pou abilite, enterè ak bezwen devlòpmantal timoun 
yo lè w ap planifye kourikoulòm lan.  

o Plan pou jounen an/orè chak jou a sipoze genyen ase tan pou aktivite ke timoun 
kòmanse kote pwofesè ap fasilite. 

o Pandan timoun yo ap jwe nan tan pa yo, pèmèt yo chwazi  divès kwen, materyèl 
pedagojik, ak konpayon pou yo jwe poukont yo, sa ka ankouraje ke jwèt la gen yon 
objektif.  

o Itilize enfòmasyon ke w rasanble nan vrè evalyasyon yo pou devlope leson ak aktivite ki 
bati sou fòs ak enterè timoun yo pandan w ap reponn bezwen yo.  

o Ankouraje timoun yo patisipe aktivman lè ou mete ide timoun yo nan aktivite 
enstriksyon ak ankouraje yo pou yo pale ak pataje ide yo pou aprantisaj. 

o Ankouraje timoun pou yo gen libète deplasman lè w pèmèt yo chwazi kòman ak kibò 
pou yo chita, kanpe oswa deplase nan yon ti gwoup oswa tout gwoup eksperyans 
aprantisaj la, depi sa pa deranje aprantisaj lòt timoun oswa santiman apatenans yo. 
Limite kantite tan ou atann pou yon elèv chita pandan yon aktivite pou 10-15 minit 
alafwa.  

o Si elèv yo pa sanble y ap patisipe pandan yon peryòd enstriksyon pou tout gwoup la, 
konsidere: 

 Mete lòt mouvman pou tout gwoup la. 
 Ogmante patipasyon elèv. 
 Fè aktivite a pi kout oswa chanje li. 

 Redui kantite fwa ou fè aktivite pou tout gwoup la. 
 

 Aranje ak sipèvize anviwònman ak aktivite fizik yon fason pou ankouraje timoun devlope 
apwòch yo pou aprantisaj, aptitid sosyal ak emosyonèl,, ak konpòtman pozitif. 

o Aranje anviwònman an pou pèmèt elèv itilize espas yo pataje yo avèk kolaborasyon. 
 Estoke kwen nan salklas yo avèk materyèl divèsifye ki apwopriye pou yon pakèt 

aptitid, enterè ak abilite timoun nan salklas la. Asire ke gen yon kantite 
apwopriye resous epi ke timoun gen aksè nan resous sa yo poukont yo. Tout 
timoun sipoze gen opòtinite pou patisipe nan resous nan salklas la san pa gen 
konpetisyon ak san èd yon adilt.  

 Asire ke chak zòn nan salklas la gen espas ase pou pèmèt yon kantite elèv itilize 
espas la nan yon tan done.   

o Itilize afichaj vizyèl (e.g. Tools of Autonomy) pou ede elèv konprann kòman ou atann 
pou yo konpòte yo pandan jounen an, avèk lòt, ak avèk resous ki nan anviwònman yo.  

 Tools of Autonomy se materyèl sipò ki nan salklas la pou ede elèv 
prekindergarten devlope endepandans ak otonomi. Sa gen ladan sistèm kwen 
yo oswa dyagram chwa (ke timoun itilize pou chwazi ki domèn ki enterese yo), 
afich dewoulman jounen an (ki etabli sa yo prevwa pou pase nan jounen an 
desen ak an mo), afich entèaktif prezans, ak afich responsablite (ki ede elèv pran 
tou avèk djòb woutin yo avèk èd pwofesè a). 

 Pami lòt egzanp afich vizyèl ou ka itilize etikèt pou òganize kwen yo ak resous yo 
(pou ede timoun yo chwazi oswa mete materyèl yo fin itilize yo nan plas yo), 
oswa foto ki raple timoun yo kèk konpòtman espesifik w ap atann (tankou yon 
bouch ki raple timoun pou bese vwa yo lè yo anndan kay).  

o Etabli yon espas byen agreyab pou aktivite an silans, oswa yon fason pou timoun jwenn 
espas pou yo an prive ak detann yo.  

o Ofri sipò, atansyon anplis, fè egzanp pou timoun yo lè y ap patisipe nan yon nouvo 
aktivite epi ofiamezi, vini avèk nouvo materyèl epi sipèvize jan timoun yo ap ale nan 
resous yo pou anpeche timoun yo vin gen twòp pou tèt yo.  

o Evite konpòtman pwoblè lè kontwole oswa pase nan salklas la detanzantan epi gentan 
fè entèvansyon avan sitiyasyon eskalade. 

 

 Kominike atant ki byen defini ki ka ede timoun yo devlope aptitid endepandans ak otonomi, ak 
patisipe nan entèaksyon avèk respè avèk adilt. 

o Nan kòmansman ane a, ankouraje timoun yo pou patisipe na kreyasyon yon seri atant 
pou konpòtman yo nan salklas la.  

 Itilize langaj pozif pou etabli ak defini akè konpòtman w ap atann lan (egzanp: 
Nou pataje jwèt avèk zanmi" olye "Pa rale jòt nan men lòt timoun")  

 An jeneral, evite langaj negatif lè w ap etabli oswa ranfòse konpòtman w ap 
atnn lan. Trè raman, itilize langaj negatif tankou “non” oswa “rete” kapab 
apwopriye pou kenbe yon timoun an sekirite nan yon ijans.  

o Pran tan pou anseye timoun yo kòman pou yo itilize/ soti nan youn ale nan diferan 
espas/kwen nan salklas la, kòman pou yo trete resous yo avèk respè, epi raple yo sa ou 
atann nan salklas la ase souvan, espesyalman nan kòmansman ane a oswa avan 
tranzisyon pou yon lòt aktivite. 

o Pandan tout ane a, gide entèaksyon timoun yo byen klè avèk konsistans pou timoun yo 
ka vin konprann kijan w ap atann yon konpòte yo, enpak chwa y ap fè genyen, ak jwenn 
opòtinite pou pratike estrateji rezolisyon konfli. 
 

 Itilize estrateji enstriksyon ki apwopriye pou devlòpman pou etabli yon klima pozitif nan salklas 
la, ede timoun fè bon koneksyon, ak santi ke yo kontan ak motive pou yo patisipe nan aktivite 
enteresan menm jan w an avèk adilt ak lòt timoun. 



  
 

4 
 
T&I-23340 (Haitian Creole) 

o Ede timounyo devlope abilte kontwòl ak relasyon pozitif lè w pratike egzanp konpòtman 
respektye ak byenveyan.  

o Lè estaf anseyan ap fè egzanp konpòtman sa yo, yo sipoze pale yon fason pou dekri 
aksyon yo ak aksyon timoun yo: 

 Pou eksplike fason pou reflechi ak aji (egzanp " Mwen remake ke ou pa gen yon 
loup men li sanble ke ou vle ale nan aktivite syans lan. Eske ou ta renmen èd 
pou jwenn youn?")  

 Pou eksplike règleman emosyon (egzanp “Hmm, ou jis pran makè a nan menm 
epi mwen kòmanse ap fache … Kisa mwen ta sipoze fè kounye a? Eske m sipoze 
rape yo nan men w oswa mande w pou remèt mwen yo?") 

o Itilize istwa, literati, maryonèt, etc. pou fè timoun yo reflechi sou enpak kèk konpòtman 
ka genyen, ak pou ogmante sansiblite timoun ak konprann emosyon.  

o Fè timoun yo patisipe nan diskisyon pou rezoud pwoblèm regilyèman ak etabli yon atant 
pou timoun pale youn avèk lòt pou rezoud konfli.  
 

 Planifye pou tranzisyon yo fèt avèk siksè nan kòmansman ak nan fen chak jounen, ant aktivite, 
lè w ap ale ak soti nan pwogram, ak lè yo kòmanse oswa fini sèvis edikasyon espesyal oswa 
aktivite espesyalis (lè sa aplikab). 

o Raple elèv yo avan tranzisyon enpòtan yo pou yo ka gen tan pou yo fini sa y ap fè a ak 
prepare pou pwochen aktivite a.  

o Fè tranzisyon yo ak tan y ap tann lan enteresan ak edikatif lè yo chante oswa revize 
konpòtman y ap tann yo fè a nan lòt anviwònman an. Sa ap fè timoun yo patisipe nan 
aprantisaj epi prepare pou pwochen aktivite a. 

o Fè tan tranzisyon yo pi piti posib pou ka timoun yo patisipe nan maksimòm pandan tout 
jounen an.  

 Pa egzanp, pandan woutin twalèt, fè ti gwoup ale youn apre lòt pou tout timoun 

ka patisipe nan aktivite aprantisaj pwodiktif plis ke posib olye pou y ap rete tann 

nan liy.  

2. Ranfòsman pozitif pou ankouraje konpòtman pozitif 
 

Ranfòsman pozitif rekonèt ak bay motivasyon pou plis konpòtman pozitif. Li enpòtan pou fè timoun 
konnen ke y ap fè pwogrè nan yon nouvo aptitid ki dezirab pou ka ankouraje efò yo. Ou ka fè ranfòsman 
pozitif nan plizyè fason, epi sa ka mande pou adapte l pou timoun endividyèlman. Timoun ki demontre 
nouvo ak plis konpòtman konplike ka bezwen plis ranfòsman.  
 

Egzanp fason apwopriye sou plan devlòpman pou ranfòse konpòtman pozitif gen ladan: 

 Itilize ranfòsman sosyal tankou elòj, souri, ankourajman, oswa yon high-five oswa a thumbs up. 
o Elòj yo dwe espesifik epi yo dwe fè opinyon enteresan, espesyalman lè konpòtman an 

nouvo nan yon sans pou yon timoun (egzanp “Ou te byen janti pou pataje jwèt ou yo 
avèk zanmi w lan. Li sanble kontan anpil dèske ou mete l nan jwèt la") Evite opinyon ki pi 
jeneral (tankou “bon travay”). 

o Yon high-five oswa thumbs up se ranfòsman nonvèbal ki apwopriye pou konpòtman ki 
montre akè ke timoun lan ap pataje (egzanp, ou wè timoun ap pataje nan lòt bò sal la. 
You chèche atansyon li epi ou ba li yon thumbs up imedyatman apre konpòtman pozitif 
la). 

 Itilize ranfòsman aktivite kòm yon prim pou bon konpòtman, tankou lè timoun lan kapab chwazi 
yon chanson oswa yon aktivite pou gwoup la pandan center time. 

o Sipoze deja genyen plas nan kourikoulòm lan pou suiv sa ki enterese timoun ak ide yo 

pou aprantisaj. Ranfòsman sa yo donk se yon mwayen lojik pou mete ranfòsman pozitif 

nan pwogram lan. 

 

 

 

3. Estrateji repons pou ankouraje konpòtman pozitif 
 

Pwogram Pre-K pou tout Moun ak EarlyLearn NYC oblije devlope estrateji ak aplike yo pou reponn 
konpòtman ki deranje lòt timoun oswa ki mete timoun lan ak/oswa lòt timoun an danje.  Sa pa aplike 
pou konpòtman a risk entansyonèl ki fèt pou aprann yon nouvo abilite fizik, tankou mache sou yon 
madrye bwa pou fè balans oswa grenpe yon kòd oswa yon echèl pandan aktivite motrisite, avèk sipò ak 
sipèvizyon adilt. Estaf anseyan an dwe kolabore avèk fanmi yon timoun pou ede timoun lan devlope 
solisyon pou demontre konpòtman pozitif oswa pratike konpòtman altènatif apwopriye, yon fason 
konsistan ak nan kontèks varye. Pwogram yo sipoze kominike avèk fanmi yo atravè pwosesis gid 
konpòtman pozitif la pou echanje enfòmasyon osijè estrateji ak pwojè.  Yo sipoze mete anplas tout 
estrateji pou gide timoun nan konpòtman apwopriye nan yon fason kalm, konsistan, ki pa tounen yon 
pinisyon pou ede devlòpman sosyal ak emosyonèl timoun ak apwòch yo pou aprantisaj. 
 

• Konprann faktè ki kontribye yo 
• Chwa yo ofri 
• Bay oswa reoryante altènatif ki akseptab 
• Sipòte sans sekirite timoun lan, abilite pou l  kontwòle tèt li ak konsole tèt li  
• Limite atansyon negatif 
• Konsekans lojik 
• Ranplasman/konpòtman altènatif 
• Modifikasyon nan estrikti pwogram lan 
• Sipò anplis 

 
 
 

 Manm estaf pwogram lan sipoze travay ansanm avèk fanmi ak lòt estaf pou pi byen konprann  
faktè ki kontribye nan konpòtman yon timoun. Poze kesyon an: “Kisa timoun sa a eseye 

kominike lè li gen konpòtman sa a?” Pami faktè ki kontribye nan konpòtman yon timoun 
genyen: 
o Estrikti ak kondisyon pwogram lan tankou dewoulman jounen an/orè chak jou, aranjman 

salklas la, nivo bri, etc.  
o Fason timoun lan san li an sekirite nan salklas la oswa kondisyon relasyon yo avèk adilt oswa 

kamarad yo. 
o Sikonstans inik timoun lan. Paegzanp : 

 Timoun lan poko aprann konpòtman apwopriye pou entèaksyon sosyal epi li ka ap 
rale jwèt olye li mande oswa li ka bay kou lè li fache. 

 Timoun lan ap travèse yon tranzisyon lakay li epi l ap fè eksperyans distrès 
emosyonèl pou rezon sa a (egzanp: nouvo bebe nan fanmi an) oswa li te pran yon 
chòk.  

o Lè estaf anseyan an obsève ak dokimante konpòtman timoun regilyèman, yo ka idantifye 
sitiyasyon ki pwovoke yon move konpòtman sa ki ka ede pou wè ki faktè ki kontribye pou 
konpòtman sa a.  

 Yo sipoze itilize yon sik obsèvasyon (kolekte ak ekri nòt sou done yo), planifikasyon 
(analize evidans epi itilize yo pou pratik ou a), aplikasyon (fè chanjman ke w planifye 
pou pratik ou a oswa pwogram lan), refleksyon (obsève efè yo), ak adjisteman (fè 
amelyorasyon si sa nesesè) pou tout plan repons pou gid konpòtman.  

 Yo deja itilize sik evalyasyon ak planifikasyon anndan pwogram yo atravè aplikasyon 
vrè sistèm evalyasyon, epi yo ka fè l tounen plan pou gid konpòtman pozitif. 

 

Depann sou faktè ki kontribye pou konpòtman an, pami kèk estrateji pou reponn konpòtman danjre ki 
deranje, genyen: 

 Chwa yo ofri pou pèmèt elèv gen kontwòl pwòp konpòtman yo, tankou chwazi ki jwèt pou yo 
mete nan plas yo lè yo fin jwe oswa ki kote pou yo chita  nan tab lunch. 
 

 Bay oswra reoryante altènatif ki akseptab  pou ede timoun idantifye opsyon pou konpòtman 
yo, tankou lè yon pwofesè wè gen twòm moun nan yon tab aktivite epi sigjere yon timoun pou 
fè yon aktivite diferan pandan l ap tann tou pa li. 
 

 Sipòte sans sekirite timoun lan ak devlòpman abilite pou l  kontwòle tèt li oswa  konsole tèt li.  
o Estaf kapab kolabore avèk timoun lan ak fanmi li pou yo ranfòse relasyon timoun lan 

avèk timoun ak adilt ki nan pwogram lan. 
o Yo ka mande timoun lan pou li vini lekòl la avèk yon "bagay ki fè li santi li an sekirite" 

(egzanp, blankèt, nounous) pou ede li santi li konfòtab nan klas la. 
o Yo ka ankouraje timoun lan pou itilize espas ki san bri a  oswa kreye yon espas pou li 

anpè nan salklas la kote timoun ka kalme yo lè yo fache oswa fristre. 
o Yo ka ankouraje timoun lan pou pratike teknik respire, bwè dlo, oswa lòt estrateji ki ede 

nan pwosesis emosyon ki fò oswa ki gen rapò negatif avèk repons sikolojik. 
o Yo ka ankouraje timoun lan pou li konsole tèt li lè li itilize materyèl tankou sann oswa 

jwèt dlo, oswa nenpòt lòt aktivite ki kalme sans timoun lan.  
 
 

 

 Limite kantite atansyon negatif yo bay timoun yo lè ou inyore konpòtman inapwopriye ki pa 
deranje moun ak konsantre sou sa ki pozitif.  

o Estaf kapab chwazi pou inyore konpòtman ki pa deranje ak kontinye pou konsantre 
timoun sou yon lòt aktivite aprantisaj. Yo sipoze ranfòse konpòtman pozitif avèk 
atansyon pozitif. 

o Ou pa ka inyore timoun lan tèlman nan yon pwen pou li santi li izole ni nan yon pwen 
pou sa afekte byennèt li. Estrateji sa a pa ranplase atant ke pwofesè ak estaf pwogram la 

dwe fè tout timoun patisipe nan kourikoulòm lan ak ankouraje yo patisipe nan pwogram 
lan. 
 

 Aplikasyon konsekans lojik, kote yo pa kite yon timoun patipe nan yon aktivite oswa yon resous 
kòm repons dirèk pou yon konpòtman danjre oswa ki deranje klas la. 

o Severite konsekans lan sipoze apwopriye ak fè sans (egzanp, timoun lan pa ka rete sou 
tab dlo a paske li kontinye vide dlo sou lòt timoun). 

o Ou ka itilize estrateji sa a ansanm avèk lòt altènatif ki akseptab oswa lòt enstriksyon.  
o Ou ka itilize estrateji sa a ansanm avèk ankouraje yon timoun pou itilize espas san bri a 

pou yon ti tan. 
 

 Ede timoun lan devlope konpòtman altènatif ki apwopriye. 
o Estaf ka itilize estrateji diferan dapre filozofi pwogram lan ak bezwen inik timoun lan ak 

fanmi li. Nou souliye yon estrateji ki posib pou pwogram ak fanmi pi ba a: 
1. Idantifye konpòtman ki pa apwopriye a san ou pa pote jijman, jis di sa ki pase a. 
2. Kominike avèk timoun lan sou enpak konpòtman an gen sou li ak sou lòt moun, 

san w pa fache. 
3. Ede timoun lan idantifye ki faktè ki kontribye pou konpòtman an ak idantifye 

yon konpòtman altènatif osw fason ou ka jere sitiyasyon an.   
4. Avèk timoun lan, devlope estrateji pou demontre yon konpòtman altènatif 

apwopriye, ansanm avèk tout sipò timoun lan ka bezwen (pa egzanp, yon fraz 
oswa yon siy vizyèl ke pwofesè a ak elèv la dakò sou li pou ede raple elèv la pou 
itilize konpòtman altènatif la). 

5. Kolabore avèk fanmi timoun lan atravè pwosesis la. 
6. Selebre avèk timoun lan lè li fè pwogrè. 

 

 Modifye estrikti pwogram lan jan sa apwopriye. 
o Estaf kapab pote modifikasyon nan orè chak jou a (tankou planifye pou timoun yo chita 

sou kapèt la bonè nan jounen an) oswa nan anviwònman fizik la (tankou mete kwen 
trankil la pi lwen espas kote ki gen bri) pou akomode bezwen timoun ak diminye 
fristrasyon yo pandan jounen an. Sa kapab yon sipò efikas pou yon gwoup timoun oswa 
yon timoun an patikilye. 

o Pwogram yo pa kapab rakousi jounen lekòl la pou okenn timoun amwenske pwogram 
lan resevwa otorizasyon nan Depatman edikasyon ak yon konsantman alekri nan men 
paran oswa responsab timoun lan.  An patikilye, yo dwe planifye nenpòt chanjman yo 
pwopoze pou rakousi pou yon tan jounen yon elèv, avèk sipò Travayè sosyal oswa 
Espesyalis pwogram yo mete sou pwogram lan, an kolaborasyon avèk fanmi timoun lan. 
Yo ka aplike chanjman sa yo sèlman avèk konsantman alekri volontè paran oswa 
responsab legal timoun lan sou yon fòk ke Travayè sosyal oswa Espesyalis pwogram lan 
bay ki fè fanmi an konnen opsyon pou kontinye avèk yon pwogram aplentan. Plan alekri 
sa a dwe souliye estrateji ke pwogram lan pral itilize pou ede timoun lan retounen 
patisipe aplentan nan pwogram lan nan yon delè yo espesifye (ki pa ka depase twa 
semèn). Pwogram yo ka mete timoun nan pwogram ki pi kout sèlman si yo suiv pwosedi 
sa yo ak si paran oswa responsab legal li konsanti.  Yo dwe kenbe konsantman paran 
pou yon orè kout nan dosye ak disponib pou moun konsilte si gen demand lan.  
Pwogram yo pa ka fè jounen elèv pi kot kòm yon altènatif pou ranvwa.   

o Okenn chanjman nan estrikti pwogram lan pa ka fè diskriminasyon kont yon timoun ni 
fanmi li, kote yo limite dwa yon timoun oswa fanmi li pou l patisipe totalman nan yon 
jounen pre-K bon kalite, akoz okenn karakteristik timoun sa a oswa fanmi li. 

 Apre yo fin aplike estrateji gid konpòtman pozitif sa yo avèk sipò yon Travayè sosyal oswa yon 
Espesyalis pwogram, pwogram lan ak fanmi an kapab bezwen sipò anplis nan men yon ajans 
deyò.  

o Pami sipò sa yo, genyen, kou sou wòl paran oswa sou sipò fanmi, opòtinite aprantisaj 
pwofesyonèl pou estaf pwogram lan, evalyasyon sikolojik oswa kolaborasyon avèk 
Komite Edikasyon Espesyal Preskolè Committee on Preschool Special Education (CPSE). 

o Nan kèk ka, ajans deyò a gen dwa pa kapab bay timoun lan oswa fanmi an sèvis 
imedyatman. Nan ka sa yo, timoun lan ka bezwen plis sipèvizyon dirèk pou yon peryòd 
tan. Sa ap ede asire yon anviwònman an sekirite, chalere pou timoun lan ak pou 
kamarad li.  

o Pou yon timoun ki deja gen yon IEP,kontakte paran oswa responsab legal timoun lan ak 
CPSE pa pale sou planifikasyon yon nouvo reyinyon IEP pou konsidere si gen bezwen pou 
pote chanjman nan IEP a pou sipòte devlòpman timoun lan. 

o Pou timoun ki pa gen IEP, yo ka itilize estrateji gid konpòtman pozitif nou dekri 

pi wo a. Men, li la apwopriye pou yo refere yon timoun pou evalyasyon 

edikasyon espesyal, si timoun lan pa fè pwogrè konsiderab menm avèk 

entèvansyon ke pwogram Pre-K a aplike. Nan ka sa yo, pale avèk paran an osijè 

pou yo refere elèv la nan CPSE a pou yon evalyasyon edikasyon espesyal 

preskolè.   

http://schools.nyc.gov/Academics/SpecialEducation/ContactsResources/cpse.htm
http://schools.nyc.gov/Academics/SpecialEducation/ContactsResources/cpse.htm
http://schools.nyc.gov/Academics/SpecialEducation/ContactsResources/cpse.htm

Resous anplis pou pwogram 
 

1. Fondasyon Pre-K eta Nouyòk pou Common Cores NYS Prekindergarten Foundation for the Common 
Core (PKFCC) ak Head Start Child Development and Early Learning Framework dekri rezilta ak 
objektif pou timoun nan domèn aprantisaj ak devlòpman. Kritè ak prensip fondamantal yo founi baz 
pou atant apwopriye pou devlòpman pou timoun piti aprann, epi yo souliye prensip pratik pou 
pwogram Pre-k yo.  

 
2. Sistèm koreksyon evalyasyon nan salklas yo Classroom Assessment Scoring System (CLASS) bay yon 

langaj komen otou entèaksyon efikas, pozitif nan salklas Pre-K, epi li se yon zouti solid pou ede 
pwofesè avèk konsèy sou entèaksyon efikas ki mache avèk Deklarasyon sou Gid pou konpòtman 
pozitif pou Pwogram Pre-K pou Tout Moun ak  EarlyLearn NYC Depatman edikasyon Vil Nouyòk .  

 Pou plis enfòmasyon sou zouti CLASS la, ladan fòmasyon rejyonal yo ofri nan Vil Nouyòk, tanpri 
ale nan sitwèb Teachstone (http://teachstone.com/services/training/regional-training/new-
york-city-regional-trainings/).  
 

3. Yon sistèm vrè evalyasyon se yon koleksyon fòmatif done kalite yon elèv (tankou obsèvasyon elèv la 
ak egzanp travay li) ki mezire pwogrè elèv la atravè domèn devlòpman pou wè ki fason pou ba li 
enstriksyon. Sistèm vrè evalyasyon ede pwofesè pou:  

 Kolekte yon fason estratejik done elèv la yo obsève ak egzanp elèv la.   

 Analize enfòmasyon sa a nan tout trajè devlòpman an.  

 Konsidere pwochen etap pou planifye enstriksyon ki reponn bezwen yon timoun endividyèl ak 
gwoup timoun. 
 

Pwogram Pre-K pou Tout gen devwa pou yo itilize yon sistèm evalyasyon valid, fyab ki apwopriye pou 
devlòpman pou yo kontwole pwogrè devlòpman ak plan enstriksyon.  Divizyon edikasyon timoun piti 
bay abònman ak resous sou entènèt pou ede pwofesè nan travay Vrè evalyasyon an. Pou plis 
enfòmasyon sou sistèm Vrè evalyasyon ke DOE apwouve, tanpri imèl prekassessment@schools.nyc.gov 
ak/oswa nan link sa yo.  

 Work Sampling System (WSS)  

 Estrateji aprantisaj GOLD (TS GOLD) 

 High Scope Child Observation Record Advantage (COR Advantage) 

 

4. Sitwèb sa yo gen resous ki itil ke pwogram Pre-k ak EarlyLearn NYC kapab itilize pou konprann ak 
ede devlòpman sosyal ak emosyonèl timoun ak konpòtman yo: 

 Sant pou Fondasyon Sosyal ak Emosyonèl pou Aprantisaj Debitan 

 Sant Asistans Teknik pou Entèvansyon Sosyal Emosyonèl pou Jèn Timoun 
o Toolkit 
o Resous 

 Sant pou Konsiltasyon Sante Mantal Timoun Piti 
o Zouti Ansèyman pou Timoun Piti ki gen Konpòtman Difisil 

 Rezolisyon pwoblèm nan kolaborasyon 
o Materyèl 

 Sant sou Devlòpman Timoun 

 Trauma Smart 

 Trauma and Learning Policy Initiative 
 

5. Ou ka itilize liv sa yo pou ede aprantisaj sosyo-emosyonèl ak pou konprann atant konpòtman: 

 Will I Have a Friend?, by M. Cohen. 

http://www.p12.nysed.gov/ciai/common_core_standards/pdfdocs/nyslsprek.pdf
http://www.p12.nysed.gov/ciai/common_core_standards/pdfdocs/nyslsprek.pdf
http://eclkc.ohs.acf.hhs.gov/hslc/hs/sr/approach/pdf/ohs-framework.pdf
http://teachstone.com/services/training/regional-training/new-york-city-regional-trainings/
http://teachstone.com/services/training/regional-training/new-york-city-regional-trainings/
mailto:prekassessment@schools.nyc.gov
http://www.pearsonclinical.com/childhood/landing/wso-for-ny.html
http://go.teachingstrategies.com/NYC-Prek-2015.html
http://coradvantage.org/
http://csefel.vanderbilt.edu/resources/strategies.html
http://challengingbehavior.fmhi.usf.edu/
http://challengingbehavior.fmhi.usf.edu/do/resources/teaching_tools/ttyc_toc.htm
http://challengingbehavior.fmhi.usf.edu/do/resources.htm
http://www.ecmhc.org/
http://ecmhc.org/TTYC/index.html
http://www.thinkkids.org/learn/our-collaborative-problem-solving-approach/
http://www.thinkkids.org/train/materials/
http://developingchild.harvard.edu/resources
http://traumasmart.org/
http://traumasensitiveschools.org/


  
 

10 
 
T&I-23340 (Haitian Creole) 

 Llama Llama Misses Mama, by A. Dewdney.  

 Wemberly Worried, by K. Henkes.  

 The Kissing Hand, by Audrey Penn.  

 When I Feel Good about Myself, by Cornelia Maude Spleman (and others in the series) 

 Knuffle Bunny Too: A Case of Mistaken Identity, by M. Willems.  

 How Do Dinosaurs Go to School?, by Yolen & Teague.  

 Me I Am!, by J. Prelutsky.  
  
  

 


